
En contestacion a consulta presentada nesta Direccion Provincial da Tesoureria Xeral da Seguridade Social con data
do 20/04/06 sobre a cotizacion da Seguridade Social da paga extraordinaria por antigiiidade na empresa dos centros privados
concertados informamolos de que, conforme & Disposicién Adicional Primeira, apartado 3, da Orde TAS/29/2006, do 18 de
xaneiro, pola que se desenvolven as normas de cotizacion 4 Seguridade Social contidas na Lei 30/2005, do 29 de decembro, de
Orzamentos Xerais do Estado para o ano 2006, a paga extraordinaria de que se trata deberd cotizar 4 Seguridade Social no ano
no que se devengue, con prorrateo nos doce meses do ano.

Asi, no caso de que se devengue neste ano, tomando como referencia o mes do devengo, habera de practicarse, por
unha parte, unha liquidacién complementaria polos meses xa transcorridos ata dito mes, e por outra parte, incrementarase na
parte que corresponda as cotizaciéns pendentes de ingresar durante o resto dos meses ata o final do ano.

En relacién cos casos especificos nos que o traballador falecera ou pasara a situacién de xubilacién ou desemprego no
ano do devengo, este prorrateo farase entre os meses transcorridos entre o comezo do ano do devengo ata a data na que falecera
ou causara baixa na empresa por empezar a cobrar algunha destas prestacions.

Segundo o apartado 2 da Disposicién Adicional citada no primeiro paragrafo, nestas liquidacions tomaranse en conta
as bases, topes, tipos e condicions vixentes nos meses entre os cales se prorratee a paga extraordinaria.

Asi mesmo, indicamoslles que, de acordo co artigo 22 do Real Decreto 2064/1995, do 22 de decembro, polo que se
aproba o Regulamento Xeral sobre Cotizacion da Seguridade Social, o empresario descontard 6s seus traballadores, no
momento de facerlles efectivas as stas retribucions, a aportacion que corresponda a cada un deles. Se non efectuase o desconto
nese momento non poderd realizalo con posterioridade, quedando obrigado a ingresar a totalidade das cotas 6 seu exclusivo
cargo.

O prazo regulamentario de ingreso destas liquidacions complementarias, conforme ¢ artigo 56.1.c) do Regulamento
Xeral de Recadacion da Seguridade Social, aprobado polo Real Decreto 1415/2004, do 11 de xufio, finalizara o tltimo dia do
mes seguinte a aquel no que se aboe a paga por antigiiidade, sempre que se acredite documentalmente o mes no que se aboaran,
de tal forma que se o pago das cotizacidns se fixese en dito prazo non procederia recargo algun.

Por ultimo, en relacion cos suxeitos que actualmente estén cobrando unha pension, indicamoslles que se a cotizacion
da paga por antigiiidade modifica a base de cotizacion dalgins dos meses tomados en conta para o calculo da base reguladora
da prestacion, o interesado terd que solicitar unha revisién de oficio, aportando unha certificacion da empresa coas novas bases
de cotizacion para proceder a recalcular a pension.

Como complemento & informacion facilitada con data do 19-05-06 sobre a cotizacion a Seguridade
Social da paga extraordinaria por antigiiidade nos centros privados concertados informamolos de que, nas
circunstancias citadas no seu escrito do 05-07-06 en que os traballadores reciben a paga no ano 2006 pero
o falecemento, a xubilacién ou o desemprego tivo lugar en anos anteriores, a cotizacién debera facerse
mediante unha liquidacion complementaria referida 6 ano no que se extinguiu a relacién laboral que
comprenda os meses durante os que o traballador estivera vinculado a empresa.

Asunto: Consulta sobre as cotizacion & seguridade social da paga extraordinaria por
antigtiidade na empresa dos centros privados concertados.

A Conselleria de Educacion e Ordenacion Universitaria formula a seguinte pregunta:

(Que tratamento en materia de cotizacién 4 seguridade social debe recibir o abono aos profesores
de centros privados concertados da paga extraordinaria por antigiiidade na empresa prevista no artigo
61 e disposicion transitoria terceira do IV Convenio colectivo de empresas de ensinanza privada sostidas
total ou parcialmente con fondos ptblicos, publicado por Resolucién do 2 de outubro de 2000, da
Direccion General de Trabajo (Boletin Oficial del Estado do 17) e que se acollan a Resolucién do 1 de abril de
2005 pola que se ordena a publicacion do acordo entre a Conselleria de Educacién e Ordenacién
Universitaria e as organizacions patronais e sindicais do ensino privado concertado da Comunidade
Auténoma de Galicia sobre a paga extraordinaria por antigiiidade na empresa (Diario Oficial de Galicia do
15 de abril)?

Concretamente as pregunta que se formula é que tipo de cotizacién corresponde a conselleria e
ao traballador sobre os importes percibidos en cada unha das situaciéns que se indican a continuacion:

A) Profesores que seguen prestando os seus servizos nun centro de ensino concertado e, polo tanto, a
conselleria aboa as stias retribuciéns en pagamento delegado.

B) Profesores que actualmente non estdn en pagamento delegado por varias circunstancias:

e Prestar os seus servizos en un nivel educativo non concertado ou en outra actividade.
e Estar en situacién de desemprego.
e Estar xubilado total ou parcialmente.

C) Herdeiros de traballadores falecidos.
D) Empresas que aboaran a paga ao traballador e que soliciten o reintegro 4 Administracién.

Santiago de Compostela, 10 de abril de 2005
A DIRECTORA XERAL DE ORDENACION E INNOVACION EDUCATIVA

